
OBRADOIRO DE EXPRESIÓN ORAL

Facultade de CC. Económicas e Empresariais
Outubro de 2006
A Comisión de Normalización Lingüística da  Facultade de CC. Económicas e Empresariais comprácese en comunicarlle que o 3 de outubro vai comezar un “Obradoiro de expresión oral”, que organiza a devandita Comisión co apoio técnico do Servizo de Normalización Lingüística, formando parte do Programa de Formación e Innovación Docente
 da USC.
Trátase dun obradoiro específico de formación para a mellora da calidade docente, e os seus destinatarios son profesores universitarios e persoal docente en formación que exerzan na Facultade de CC. Económicas e Empresariais e, en xeral, no Campus de Santiago. 
O obxectivo xeral deste Obradoiro de expresión oral é desenvolver as habilidades lingüísticas necesarias para mellorar a expresión no medio social e laboral en galego, e concretamente:
· Consolidar a competencia comunicativa oral en lingua galega.
· Adquirir estratexias de planificación, xestión e revisión do discurso oral.
· Analizar e producir discursos pertencentes ao ámbito social e académico.

· Desenvolver ou reforzar as capacidades que lle permitan unha mellor expresión oral na súa vida profesional e persoal.
· Usar os recursos lingüísticos consonte con cada situación comunicativa.
· Desenvolver estratexias que permitan avanzar no proceso de expresión e comunicación en lingua galega.
A metodoloxía incluirá as manifestacións orais espontáneas e individuais con propostas actividades grupais que motiven para a reflexión sobre o uso da lingua e permitan mellorar a competencia oral.
Partirase tamén da valoración das actuacións comunicativas propias e dos/-as outros/-as, percibidas directamente, gravadas en casete e videocámara, sobre situacións comunicativas e actos de fala cotiáns, profesionais ou puntuais. Tamén se analizarán diversas situacións comunicativas reais tiradas dos medios de comunicación

Valerémonos da práctica reflexiva para abranguer situacións comunicativas que impliquen solicitar, dar información, escoitar, falar, opinar, conversar, dialogar, debater, negociar, argumentar, dar instruccións, reclamar, expor, describir, narrar.

Os contidos do obradoiro son os que a seguir se indican:

1. A expresión oral e os recursos lingüísticos
2. A expresión oral e a dicción

3. A fala cotiá: a interacción comunicativa diaria

4. A conversa: os textos orais dialóxicos

5. A exposición: os textos expositivos

6. A narración , a descrición e a recitación
A profesora do curso é Olga Patiño, da Cooperativa “Tagen Ata” de Lingua e Comunicación. É licenciada en Filoloxía Galega e animadora sociocultural. Olga Patiño xa impartiu os obradoiros de expresión oral que organizaran a Comisión de Normalización Lingüística da Facultade de Psicoloxía da USC e a Escola Politécnica Superior.

Os recursos con que se traballará durante o Obradoiro inclúen gravadoras, cámaras de vídeo, televisións e outros medios audiovisuais.

A avaliación será continuada durante o Obradoiro.
Horarios: luns, martes e xoves, de 12 a 14 horas
Lugar: Aula 9 da Facultade de CC. Económicas e Empresariais
Comezo do curso: 3 de outubro
Remate do curso: 26 de outubro
Duración: 20 horas 
Titulación: Ao final do obradoiro a USC emitirá o correspondente diploma, no cal figurará a súa inclusión dentro do Programa de Formación e Innovación Docente, así como o número de horas correspondentes.
Matrícula 

Prazo: 
a) Para PDI de CC. Económicas e Empresariais: do 15 ao 25 de setembro
b) Para PDI do resto da USC (se quedan prazas sen cubrir): do 26 ao 28 de setembro

Procedemento: Cómpre enviar un correo electrónico a cnlecon@usc.es cos seguintes datos:
Asunto: Solicitude de matrícula no obradoiro de expresión oral

Apelidos

Nome

DNI

Departamento

Centro

Publicación da lista de admitidos/as e excluídos/as: 29 de setembro (enviarase a comunicación por correo electrónico)

Nº de prazas: 16
No caso de que haxa máis aspirantes ca prazas entre as persoas que cumpran os requisitos como destinatarios, utilizarase como criterio de selección a orde de entrada da solicitude.
Tamén se poderá elaborar unha lista de agarda, por se se producen baixas durante as dúas primeiras sesións.
Este Obradoiro está financiado pola Secretaría Xeral de Política Lingüística da Xunta de Galicia.
� A USC, ademais dos diplomas correspondentes á participación en cada actividade de formación e innovación docente, expedirá o Diploma en Docencia Universitaria por cada 100 horas de dedicación. Ademais, a participación nestas actividades está recoñecida como mérito (cun máximo de 2 puntos) na selección do persoal docente e investigador contratado e interino da Universidade de Santiago de Compostela.





